
--------------------------------------------------------------------------------------------------------------
<<Հաշվապահական հաշվառման մասին>> Հայաuտանի Հանրապետության oրենքի 12-րդ հոդվածի 5-րդ մասին և <<Իրավական ակտերի մասին>> Հայաստանի Հանրապետության օրենքի 70-րդ հոդվածի 1-ին մասին համապա​տաuխան`  Հայաuտանի Հանրապետության կառավարությունը  որոշում է.
1. Հայաստանի Հանրապետության կառավարության 2003 թվականի օգոստոսի 8-ի <<Հայաստանի Հանրապետությունում հաշվապահների որակավորման կարգը հաստատելու մասին>> N 1048-Ն որոշման 1-ին կետով հաստատված` Հայաստանի Հանրապետությունում հաշվապահների որակավորման կարգում (այսուհետ` Կարգ) կատարել հետևյալ փոփոխությունները`
1) Կարգի 9-րդ կետում` 


ա. 1-ին պարբերությունը շարադրել հետևյալ խմբագրությամբ.

<<Քննությունն անցկացվում է 2 փուլով՝ համակարգչում նախօրոք զետեղված հարցաշարից համակարգչային համապատասխան ծրագրի միջոցով պատահական ընտրված թեստերից (1-ին` թեստերի փուլի համար) և խնդիրներից (2-րդ` խնդիրների փուլի համար) կազմված հարցաթերթիկներով` հաշվի առնելով սույն կետով սահմանված համամասնությունները:>>, 
բ. 2-րդ պարբերության մեջ <<I բաժնում>> և <<II բաժնում>>` բառերը փոխարինել համապատասխանաբար <<1-ին` թեստերի փուլում>> և <<2-րդ` խնդիրների փուլում>>` բառերով,

2) Կարգի 10-րդ կետը շարադրել հետևյալ խմբագրությամբ`
<<10. Հարցաթերթիկները կազմվում են քննության օրը` հանձնաժողովի առնվազն երեք անդամի ներկայությամբ համակարգչային ծրագրի միջոցով` պատահական ընտրության սկզբունքով: Քննության առաջին փուլն անցկացնելու նպատակով համակարգչային ծրագրի միջոցով յուրաքանչյուր դիմորդի համար ձևավորվում է  առանձին հարցաթերթիկ` հաշվի առնելով սույն կարգի 9-րդ կետով սահմանված համամասնությունները: Քննության երկրորդ փուլի հարցաթերթիկները ևս ձևավորվում են նույն սկզբունքով, սակայն երեք տարբերակից, որոնցից հանձնաժողովի առնվազն երեք անդամների կողմից պատահական ընտրության սկզբունքով ընտրվում է մեկը, որը տրամադրվում է դիմորդներին:

Համակարգչային ծրագիրը ամփոփում է քննության առաջին փուլի արդյունքները` ըստ յուրաքանչյուր դիմողի վաստակած միավորների քանակի և տոկոսի, յուրաքանչյուր ճիշտ պատասխանը գնահատելով մեկ միավոր, իսկ սխալ պատասխանը` զրո միավոր: Դիմողը քննության երկրորդ փուլ է անցնում, եթե առաջին փուլի առաջադրանքների կատարման արդյունքում հավաքել է առնվազն 54 միավոր (անցողիկ միավոր), այդ թվում` հարկերի և այլ պարտադիր վճարների վերաբերյալ հարցերից (թեստերից)` առնվազն 14 միավոր, տնտեսական իրավունքի և աուդիտի վերաբերյալ հարցերից (թեստերից)` առնվազն 7 միավոր:
          Հանձնաժողովը քննության առաջին փուլն ավարտվելուց հետո, համակարգչային ծրագրի տվյալների հիման վրա, ամփոփում է դիմողների աշխատանքների արդյունքները և, հաշվի առնելով սույն կետի պահանջները, ընդունում է որոշում նրանց երկրորդ փուլ անցնելու հարցի վերաբերյալ և  քննության երկրորդ փուլն սկսելուց առնվազն մեկ ժամ առաջ հրապարակում քննության առաջին փուլի արդյունքները:>>, 

3) Կարգի 13-րդ կետը շարադրել հետևյալ խմբագրությամբ. 

      <<Քննության առաջին և երկրորդ փուլերն անցկացվում են նույն օրվա ընթացքում: Քննության առաջին փուլի տևողությունը սահմանվում է մեկ ժամ երեսուն րոպե, իսկ երկրորդ փուլինը` երկու ժամ երեսուն րոպե: Քննության հարցերին պատասխանելու համար սույն կետով սահմանված ժամկետները լրանալուց հետո հանձնաժողովի նախագահը կամ քարտուղարը հայտարարում են սահմանված ժամանակն ավարտված լինելու մասին, որից հետո դիմողը պարտավոր է քննության թեստերի փուլում` ավարտել աշխատանքը, իսկ խնդիրների փուլում` պատասխանները հանձնել հանձնաժողովին: Խնդիրների փուլում դիմողների աշխատանքները ծածկագրվում են հանձնաժողովի սահմանած կարգով: Ծածկագրերը վերծանվում են միայն քննության խնդիրների փուլի արդյունքների ամփոփումից հետո: Հարցերի պատասխանները թեստերի փուլում նշվում են համակարգչում, իսկ խնդիրների փուլում` հանձնաժողովի կողմից տրամադրված թղթերի վրա:>>,
4) Կարգի 15-րդ կետում` 

ա. 1-ին պարբերությունը շարադրել հետևյալ խմբագրությամբ. 



<<Քննության արդյունքները գնահատվում են 105 միավորի սահմաններում: Ընդ որում, յուրաքանչյուր հարցի (թեստի) ճիշտ պատասխանը գնահատվում է մեկ միավոր, իսկ խնդիրները հինգ միավորի սահմաններում` 0.1 տասնորդականի ճշտությամբ:>>,  


բ. 2-րդ պարբերությունից հանել <<նշված պատասխանը փոփոխելը (ուղղելը)>> բառերը, 
5) Կարգի 16-րդ կետի <<բ>> ենթակետում` <<136>>, <<28>> և <<14>> թվերը փոխարինել համապատասխանաբար` <<84>>, <<14>> և <<7>> թվերով:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
 

ՎԱՐՉԱՊԵՏ





     

Տ. ՍԱՐԳՍՅԱՆ 
ՀԻՄՆԱՎՈՐՈւՄ
<<ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՕԳՈՍՏՈՍԻ  8-Ի N 1048-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
	
	Իրավական ակտի հիմնավորումը

	1.
	Անհրաժեշտությունը

	
	      ՀՀ կառավարության 2003 թվականի օգոստոսի 8-ի «Հայաստանի Հանրապետությու-նում հաշվապահների որակավորման կարգը հատատելու մասին» N 1048-Ն որոշմամբ հաստատված Հայաստանի Հանրապետությունում հաշվապահների որակավորման կարգում (այսուհետ` կարգ) առաջարկվող փոփոխությունները (հաշվի առնելով հաշվապահների, ինչպես նաև աուդիտորների որակավորման նախորդ տարիների փորձը) բխում են որակավորման կարգի կատարելագործման, ինչպես նաև ՀՀ կառավարության 2005 թվականի փետրվարի 3-ի «Աուդիտորների որակավորման քննությունների անցկացման կարգը և քննությունների ծրագիրը հատատելու մասին» N 123-Ն որոշմամբ հաստատված Հայաստանի Հանրապետությունում աուդիտորների որակավորման կարգին համահունչ (միասնական) մոտեցումներ կիրառելու անհրաժեշտությամբ: 

	2.
	Ընթացիկ իրավիճակը և խնդիրները

	
	     Ներկայումս հաշվապահների որակավորման քննություններն անցկացվում են Հայաստանի Հանրապետության կառավարության վերը նշված որոշմամբ սահմանված կարգին համապատասխան` մեկ փուլով: Անհրաժեշտություն է առաջացել քննություններն անցկացնել համակարգչային ծրագրի միջոցով, երկու փուլով` յուրաքանչյուր դիմորդի համար ձևավորված առանձին հարցաթերթիկով:
    Փոփոխություն է առաջարկվում նաև թեստի գնահատման մոտեցումներում` եթե ներկայումս յուրաքանչյուր ճիշտ պատասխանը գնահատվում է երկու միավոր, ապա նախագծով առաջարկվում է մեկ միավոր: Նշված փոփոխությունը պայմանավորված է, ինչպես հաշվապահների և աուդիտորների որակավորման համար հարցերի պատասխանների գնահատման միասնական` համարժեք չափանիշներ կիրառելու, այնպես էլ դրանք համակարգչային ծրագրի տեխնիկական պահանջներին համապատասխանեցնելու անհրաժեշտությամբ:

	3.
	Տվյալ բնագավառում իրականացվող քաղաքականությունը

	
	     Կառավարության որդեգրած քաղաքականության համապատասխան ոլորտում իրականացվող բարեփոխումների հերթական քայլը հաշվապահների որակավորման համակարգի կատարելագործումն է` կապված որակավորման քննությունները համակարգչային ծրագրով անցկացնելու անհրաժեշտության հետ:

	4.
	Կարգավորման նպատակը և բնույթը

	
	      Հիմնական նպատակը հաշվապահների որակավորման քննությունները համակարգչային ծրագրով անցկացնելու, ինչպես նաև հարցերի պատասխանների գնահատման մեխանիզմը կատարելագործելու համար անհրաժեշտ պայմանների ապահովումն է:

	5.
	Նախագծի մշակման գործընթացում ներգրավված ինստիտուտները և անձինք

	
	      Նախագիծը մշակվել է Հայաստանի Հանրապետության ֆինանսների նախարարության աշխատակազմի հաշվապահության և աուդիտի մեթոդաբանության վարչության կողմից:

	6.
	Ակնկալվող արդյունքը

	
	      Հաշվապահների որակավորման համակարգի կատարելագործումն է, որը հնարավորություն կտա քննություններն ավելի հաճախակի և որակով կազմակերպել, խնայել հանձնաժողովի անդամների աշխատաժամանակը, որը կնպաստի որակավորման գործընթացում կատարվող աշխատանքների արդյունավետության բարձրացմանը:

	7.
	Այլ տեղեկություններ (եթե այդպիսիք առկա են)

	
	


Տ Ե Ղ Ե Կ Ա Ն Ք
<<Հայաս​տանի Հանրապետության  կառավարության 2003 թվականի օգոստոսի 8-ի N 1048-Ն որոշման մեջ փոփոխություններ կատարելու մասին>> Հայաս​տանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին
<<Հայաս​տանի Հանրապետության կառավարության 2003 թվականի օգոստոսի 8-ի N 1048-Ն որոշման մեջ փոփոխություններ կատարելու մասին>> Հայաս​տանի Հան​րա​պե​տու​թյան կառավարության որոշման ընդունման կապակցությամբ այլ իրավական ակտերում փո​փո​խություններ կամ լրացումներ կատարելու անհրաժեշտություն չի առաջանում:

Տ Ե Ղ Ե Կ Ա Ն Ք

<<Հայաս​տանի Հանրապետության  կառավարության 2003 թվականի օգոստոսի 8-ի N 1048-Ն որոշման մեջ փոփոխություններ կատարելու մասին>> Հայաս​տանի Հանրապետության կառավարության որոշման ընդունման կապակցությամբ Հայաս​տանի Հանրապետության պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին
<<Հայաս​տանի Հանրապետության կառավարության 2003 թվականի օգոստոսի 8-ի N 1048-Ն որոշման մեջ փոփոխություններ և լրացումներ կատարելու մասին>> Հայաս​տանի Հան​րա​պե​տու​թյան կառավարության որոշման ընդունման կապակ​ցությամբ Հայաս​տանի Հանրապետության պե​տական կամ տեղական ինքնա​կառավարման մարմնի բյուջեում ծախսերի և եկամուտների էա​կան ավելացում կամ նվազեցում տեղի չի ունենա:  

